
REPUBLIKA E KOSOVËS                                                      KOMUNA E LIPJANIT 

REPUBLIKA KOSOVA                                                           OPŠTINA LIPLJAN 

REPUBLIC OF KOSOVO                                                        MUNICIPALITY OF LIPJAN 

E K S T R A K T

Nga procesverbali i mbledhjes së  15-të e Kuvendit tё Komunёs sё Lipjanit  mbajtur me 31. 05. 2011 në sallën e Kuvendit me fillim në ora 10,oo

Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Feti Krasniqi,               anëtar 

27. Mevlide Shamolli,        anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 
Të tjerë prezent:

1. Drejtorët e Drejtorateve ( pjesërisht) 
2. Përfaqësuesit e Sektorit për qështje ligjore 

3. Përfaqësuesi i sektorit për mardhënje me publikun 
4. Përfaqësuesi i sektorit pronsoro juridik 

5. Përfaqësuesi i MAPL-së 

6. Përfaqësuesi i  OSBE-së
7. Përfaqësuesi i KFOR-it Turk  dhe 

8. Përfaqësuesi i mjeteve të informimit 

9. Përfaqësuesi i OJQ-së, YAHR 

10. Numer i konsideruar i qytetarëve

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë të gjithë anëtarët e Kuvendit hapi mbledhjen duke përshëndetur të pranishmit. Pastaj lexoi rendin e ditës së propozuar. Në vazhdim  pyeti  anëtarët  e Kuvendit se a ka dikush vërejtje apo plotësime në rendin e ditës së propozuar? 

Sefer Tasholli, propozoj që pika e 3-të dhe e 4-të të hiqen nga rendi I ditës. 

Lulzim Rrustemi, Kryesues, rendin e ditës e kemi biseduar edhe në KPF dhe është fjala për ndrrim të një prone që është marrë për rrugën e Kraishtes në mënyrë që të zbutet kthesa në këtë rrugë, andaj konsideroj se duhet të diskutohet kjo pike. 

Pastaj vuri në votim rendin e ditës dhe pas votimit konstatoi se Kuvendi për punën e kësaj mbledhje me 18 vota për 10 kundër aprovoi këtë 

REND DITE

1. Aprovimi i ekstraktit nga mbledhja e 14-të e KK-së 
2.  Shqyrtimi i projekt Rregullores për caktimin e kushteve dhe kritereve 

     për dhënjen me qira të banesave në pronësi të Komunës. 

3.  Shqyrtimi i propozim Vendimit për ndrrim të paluajtëshmerisë në ZK  

     Hallaq i Madh të pronës Rrahman Ollurit me pronën shoqërore të    

     Rrugëve

4. Shqyrtimi i propozim Vendimit për ndrrimin e ngastrave të pronarit Idriz   

     Haxhijaj nga Babushi i Muhaxherëve me pronën shoqërore rrugë e pa 

     kategorizuar. 

5. Shqyrtimi i propozim Vendimit për dhënjen në shfrytëzim të tokës 

     pasuri shoqërore e KK-së Lipjan në ZK. Gadime e Ulët për nxjerrje të   

     gurit dhe përpunimit të tij dhe 

6.  Caktimi i anëtarëve në Komitetin Konsultativ për Shërbime Publike. 

Pastaj u kalua në punë sipas pikës së parë.

I

Aprovimi i ekstraktit nga mbledhja e 14-të të KK-së
Lidhur me këtë pikë Kryesuesi Lulzim Rrustemi pyeti anëtarët se a ka dikush vërejtje apo plotësime në ekstraktin të cilin e keni marrë? 

Sefer Tasholli, në mbledhjen e kaluar kam kërkuar që ekzekutivi për mbledhjen e ardhëshme të na jep një listë apo të parashifet si pikë e rendit të ditës lidhur me qështjen e 
tokave në pronësi të komunës që u janë dhënë qytetarëve në shfrytëzim me që shpesh herë ka ndodh që Kuvendi ka dhënë tokat në shfrytëzim mirëpo sot e asaj dite ato vendime nuk janë realizuar dhe janë ende në fuqi a mendoj se ato vendime duhet të shfuqizohen. 

Vërejtje tjetër kam te ekstrakti në faqen 7 lidhur me pikën e 5 të rendit të ditës te diskutimi im te zonat ekonomike nga procesmbajtësi është konstatuar 338.54 km2 ndërsa unë kam thenë se për të gjitha zonat ekonomike janë të parapara 388.21 ha e jo km2 andaj kërkoj që kjo të përmirësohet në ekstrakt, gjithashtu për çdo zonë ekonomike kam dhënë propozime konkrete. 
Lulzim Rrustemi, Kryesues, tha se Sefa pyeti për pronat që janë dhënë në shfrytëzim dhe me qira dhe nga ekzekutivi kemi marr listen për tokat që janë dhënë nga Kuvendi kurse për tokat që janë dhënë me qira kërkohet nga grupi parlamentar i LDK-së që të paraqes me shkrim se për cilat vite me që këto ndryshojnë çdo vit. 
Pastaj vuri në votim ekstraktin dhe pas votimit konstatoi se Kuvendi me shumicën e votave
Aprovoi
Ekstraktin nga mbledhja e 14-të të KK-së me vërejtjen e Sefer Tashollit  

Shtesë: Ekstrakti. 
II

Shqyrtimi i projekt Rregullores për caktimin e kushteve dhe kritereve për dhënjen me qira të banesave në pronësi të Komunës.

Lidhur me këtë pikë Kryesuesi i Kuvendit z. Lulzim Rrustemi i dha fjalën Kryetarit të Komisionit Xhavit Dakaj i cili në vazhdim njoftoi të pranishmit me të dhënat nga projekt Rregullorja e cila sajon pjesën përbërse të këtij procesverbali. 
Lulzim Rrustemi, Kryesues, tha se këtë Rregullore e kemi shqyrtuar edhe në KPF dhe në vazhdim njoftoi të pranishmit me propozimet që janë dhënë në KPF për ndryshimet dhe plotësimet e kësaj Rregullore.

Pastaj hapi shqyrtimin?

Sefer Tasholli, në KPF kemi dhënë disa propozime që ta plotësojmë këtë Rregullore, por na grupi parlamentar i LDK-së nuk pajtohemi me mbrendinë e Rregullores me që në mbrendi të kësaj Rregullore kryesisht bëhet fjalë për raste sociale, kurse titulli i saj nuk korespondon me mbrendsin e Rregullores. Pastaj tha se disa banesa janë ndërtuar me koncesion dhe dikush i ka marr ato banesa dhe na nuk dimë se kujt ju kanë dhënë ato banesa të cilat janë bërë me mjetet e taksa paguesve. 
Te neni 4 propozoj që të ndryshohet afati i dhënjes së banesës me qira në vend të 10 viteve afati të jet 5 vite. 
Rregullorja komunale për tarifat, taksat dhe gjobat nuk e parashef shumën e taksës për pagesë të banesës por na si Kuvend duhet të parashofim një nen të veqant në këtë Rregullore dhe propozoj që çmimi i taksës të jet 50% nga çmimi i tregut. 

Te neni 6 i Rregullores ku janë të parapara kriteret propozoj që pika 3 te kriteret të hiqet dhe maksimumi i pikëve për 3 kategorit e para 2,3 dhe 4 maksimumi i pikëve të jet 8. 

Te neni 10 komisioni është propozu prej 5 anëtarëve, propozoj që ky komision të përbëhet prej 7 anëtarëve dhe ate 4 nga Kuvendi dhe 3 të mbesin si që janë të parapar. 

Te neni 13 propozoj që te shtohet pika 13.6 dhe parashifet konkurimi me postë. 

Te neni 14 pika 14.3 të shtohet dhe komisioni të rishqyrtoj ankesën. (ta rishikoj dokumentacionin). 

Sylejmon Reçica, kërkoj që përveq kësaj Rregullore të nxirret edhe një Rregullore tjetër për dhënjen e lokaleve me qira. 

Te neni 6 unë nuk pajtohem me kriteret si që janë parapa për pikë dhe mendoj se duhet të fillohet prej 10 pikëve 9, 8, 7, 6 e tutje me që prej 15 kritereve për pikë 7 kritere janë me nga 1 pikë  dhe kjo gjatë konkurimit mund të përsëritet 7 here e disa familje mund ti përjashtoj për marrje të banesës. Gjithashtu propozoj që neni 9.2 të formulohet ndryshe me që aty është thënë individët dhe familjet me numër të barabart të familjeve, do të radhitet në listë sipas alfabetit në bazë të emrit kjo është e pa pranueshme. 
Zyfer Aliu, unë nuk e kam të qartë për çka po debatojm, a është kjo mardhënje kontraktore, a është mardhënje koncesioni dhe në cilen bazë ligjore. Kjo Rregullore është dashtë të hartohet në bazë të Ligjit federativ mbi të drejtat detyrimore i cili Ligj ende është i aplikueshëm dhe nuk është diskriminues dhe se të gjitha Republikat prej Sllovenis e deri në Maqedoni e zbatojnë këtë Ligj e gjithashtu edhe Kosova e ka hartuar këtë Ligj por ende nuk e ka aprovu. 
Neni 5 është i pa pranueshëm me që si kriter për banes duhet të jetë m2 për anëtarë të familjes. 
Te neni 6 pikët janë dhënë fikse a duhet të jenë prej – deri. 

Pastaj tha se nuk e di se kujt i zgjidhet qështja banesore për 5 apo 10 vite me që pas këtij afati qiradhënësi mund të ja ndërprej kontratën. 

Te neni 7 pika 4 duhet të hiqet me që gjendjen e konstaton komisioni.
Te neni 8 nuk i përket Kuvendit për ndarjen e banesave por kjo i takon ekzekutivit apo ndonjë komisioni, ndërsa Kuvendi duhet të marr Vendim kurse procedurat i zbaton komisioni. 

Te neni 10.4 duhet të formulohet ndryshe dhe të thuhet anëtari i komisionit nuk mund të jet konkurues i banesës me që është konflik interesi. 
Te neni 12 duhet të thuhet kërkesë e jo fletë konkurim. 

Te neni 13.5 thuhet nëse komisioni konstaton gjendjen faktike që nuk i përgjigjet dëshmive të prezentuara të konkuruesit, nuk vazhdon procedurën dhe vazhdon kërkesën kjo nuk duhet të jet ashtu me që procedura duhet të vazhdohet dhe pala ka të drejtë ankese. 

Te neni 17 është i pa pranushëm nga se qiradhënësi nuk mund ta obligoj qira marrësin që most a jep banesën me qira me që kjo është në kundërshtim me ligjin mbi të drejtat detyrimore. 

Te neni 18.2 mungon konstatimi që duhet të thuhet kontrata shkëputet me skadimin e afatit. 

Në fund tha se unë jam i gatshëm që të jap kontributin tim për ndryshimet dhe plotësimet në këtë Rregullore në mënyrë që të kemi një Rregullore të mire. 

Blerim Gashi, në parim e përkrahim këtë projekt Rregullore. 

Nga parafolësit u than shumë vërejtje që për disa pajtohemi e për disa jo. 

Te kohëzgjatja e qira dhënjes propozoj që të jetë 5 vite e jo si që është thenë 10 vite, shuma e pagesës së qirasë për banesë të jetë 50% më e ulët nga qmimi i tregut mirëpo shtroj edhe pyetjen se si ka mundësi që familja e cila merr ndihmë sociale të paguaj banesën.

Te Rregullorja për tarifa, taksa dhe gjoba duhet ta caktojmë një qmim simbolik për këtë kategori. 

Te neni 6 janë parapar kategoritë e familjeve të Dëshmorëve, Invalidëve të luftës dhe Veteranët e luftës e me sa e di unë familjeve të Dëshmorëve u kemi dhënë banesa të gjithëve, andaj propozoj që kjo kategori të hiqet nga kriteret në nenin 6. 

Komisioni të jetë në përbërje prej 7 anëtarëve 4 prej tyre nga Kuvendi kurse 3 nga shoqëria civile. 

Te neni 16 të parashifet mundësia e vazhdimit të kontratës dhe te neni 18 të parashifet shkëputja apo ndërprerja e kontratës, e gjithashtu këtu nuk e dime se kush e ka të drejtës e kontrollimit të ndryshimit të gjendjes së qira marrësit. 

Fitim Selimi, nuk jam juris dhe nuk e kam ndërmend të hy në mbrendin e kësaj Rregullore se ata që e kanë punuar 2-3 javë ditë e dine më mire. 

Na jemi të hendikepuar se gjer me tani nuk e dime se sa njerz apo familje kemi për këtë kategori dhe sa banesa kemi, cili është synimi i nxjerrjes së kësaj Rregullore se sipas titullit të saj del se është një qëllim komercial kurse kur shiqojmë mbrendin e saj shifet se është qëllim i zgjedhjes së problematicës së qytetarëve dhe për mua është e pa qartë. 

Unë mendoj se më mire është të thuhet Rregullore për zgjedhjen e problemeve të banimit të pa strehëve ku sigurisht nuk do të kishte nevoj për kritere. 

Propozoj që të formohet një komision që të bëjë identifikimin e familjeve të pa strehë e jo me I dhënë banesa me qira këtyre kategorive. 

Unë mendoj se nëse kjo Rregullore aprovohet si që është propozuar sigurisht se do të krijoj kaos në të ardhmen. 

Muhamet Shabani, në bazë të titullit të kësaj Rregulloreje, brengen time e kam shfaqur edhe në KPF me që po thuhet raste sociale a në anën tjetër po themi dhënjen e banesave me qira, andaj ose duhet të ipen me qira ose nëse janë raste sociale të hiqet dhënja me qira. 

Unë propozoj që nëse Kuvendi ka mjete duhet të ndërtoj një objekt të veqant deri në 20 banesa për raste sociale, kurse banesat që ndërtohen me koncesion të ipen me qira. 

Feti Krasniqi, baza juridike për këtë Rregullore mendoj se ekziston. 

Te neni 3 i Rregullores thuhet se Kuvendi për çdo vit kalendarik në fund të vitit duhet të jep numrin e banesave. 

Pastaj propozoj që banesa të ipet për 10 vite. Gjithashtu propozoj që si kriter të mirren edhe shtëpit shkolla që kanë qenë. 

Mevlide Dulahu, unë e di se disa banesa janë dhënë për familje të Dëshmorëve por         na si delegate nuk jemi të njoftuar fare për këtë andaj kërkoj që sa më pare të informohemi lidhur me ndarjen e këtyre banesave. 

Banesat me koncesion është mire që të shiten dhe nga ato mjete rasteve sociale të j undërtohen shtepit në fshatrat ku banojnë njerzit me varfëri të skajshme. 

Ilir Tasholli, te qështje e definimit të kritereve unë mendoj se ata që kanë punuar këtë Rregullore dhe që kanë propozuar këto kritere janë ekspert dhe paragjykimet që u dhan këtu mendoj se nuk janë të drejta. 

Rizah Qeriqi, për mua kjo Rregullore është e pa qartë, por më vjen mire që Komuna ka krijuar një mundësi për dhënje të banesave rasteve sociale. Unë mendoj se këto banesa duhet të ndahen në 3 kategori. 

· për njerzit e pa strehë 

· për shoqatat e dalura nga lufta dhe 
· me qira për ata që kanë mundësi me paguar qira. 
Ballina e kësaj Rregullore nuk është në përputhshmeri me mbrendin e saj. 

Mevlide Shamolli, unë mendoj se ky document është me vlerë kapitale por kjo Rregullore duhet të kthehet për plotësim dhe të definohet sakt se a kemi të bëjmë me raste sociale apo komerciale. 

Naser Sopjani, unë jam kundër këtij koncepti të ndarjes së aseteve pasuris komunale në këtë formë si është propozuar në këtë Rregullore. 

Sefer Tasholli, propozoj që kjo Rregullore të kthehet për rishqyrtim në komision dhe të qartësohet sakt se a është Rregullore për qështje sociale apo komerciale dhe për mbledhjen e ardhshme të vihet në rend dite për shqyrtim. 
Heset Sahiti, mendoj se nga titulli i kësaj Rregullore duhet të hiqet me qira dhe të thuhet Rregullore për mënyrën dhe kriteret e ndarjes së banesave. Eshtë mire që në komision të jenë më shumë anëtarë të Kuvendit dhe nga sobjektet politike. 

Xhavit Dakaj, Zyferi po jep vërejtje pa dhënë propozime konkrete, pastaj arsyetoi neni 13 për qdo pike. 

Zyfer Aliu, te neni 13 pika 13.5 parashifet ndërprerja e procedures nga komisioni a unë po them se komisioni nuk ka të drejtë të ndërprej procedurën. Në vazhdim propozoj që kjo Rregullore sot të refuzohet se nuk ka kuptim që të diskutohet për këtë. 

Ahmet Maksuti, zyra ligjore, sa i përket titulli i Rregullores unë mendoj se titulli nuk është gjithëpërfshirës me materjen e mbrendshme të Rregullores kjo duhet të pranohet. Pastaj sqaroj nenin 3 dhe nenin 6 të Rregullores si dhe nenin 13 pikën 13.5. 
Lulzim Rrustemi, edhe pse u dhan disa vërejtje në parim subjektet politike e kanë përkrah këtë Rregullore.

Dilema se a është kjo Rregullore sociale apo komerciale nëse e keni lexuar mbrendia e Rregullores e sqaron qart se kjo është sociale. 

Pastaj tha se vërejtjet e anëtarëve të Kuvendit ishin si vijon: 

Te neni 4 kohëzgjatja të jetë 5 vite e jo si që është propozu 10 vite 

Te neni 6 te kriteret dhe piket u propozu që nga kriteret të hiqet pika 3-të 

Te neni 10 pika 10.2 komisioni të përbëhet prej 7 anëtarëve e jo 5 si që është propozuar prej të cilëve 4 anëtar të jenë nga Kuvendi i Komunës ndërsa 3 të tjerët 1 nga shoqatat e dalura nga lufta e UÇK-së 1 anëtar nga Qendra për Punë Sociale dhe 1 nga shoqëria civile. 
Te neni 10 pika 4 të thuhet anëtari i komisionit nuk mund të jedtë konkurent për marrjen e banesës. 

Te neni 13 pika 13.5  të shtohet fjalia i ipet e drejta ankesës në procedurën e mëtejme. 

Te neni 17 të shtohet pika 17.4 dhe të thuhet pas skadimit të kontratës qiramarrësi ka të drejtë të rikonkuroj për marrjen e sërishme të banesës. 
Te neni 18 të shtohet në pasusin e fundit dhe të thuhet kur konstatohet se qiramarrësi e ka përmirësuar gjendjen ekonomike financiare me të cilat ka kriju mundësi të reja për zgjidhje të qështjes së banimit. 

Pastaj vuri në votim Rregulloren me vërejtjet dhe propozimet për plotësim të konstatuara më lartë dhe pas votimit konstatoi se Kuvendi me 17 vota për 9 kundër 3 apstenime 
Aprovoi

Rregulloren për caktimin e kushteve dhe kritereve për dhënjen me qira të banesave në pronësi të Komunës
Shtesë: Rregullorja. 
III
Shqyrtimi i propozim Vendimit për ndrrim të paluajtëshmerisë në ZK  Hallaq i Madh të pronës Rrahman Ollurit me pronën shoqërore të Rrugëve

Me të dhënat nga propozimi i Vendimit të pranishmit i njoftoi Kryesuesi i Kuvendit  Lulzim Rrustemi. 
Pastaj hapi shqyrtimin. 

Sefer Tasholli, para se të debatohet për qështje të tilla është mire të sqarohet me që shumë kujt ju ka marrë prona dhe nuk dine të kërkoj kompenzimin apo ndrrimin e pronës. 

Na grupi parlamentar i LDK-së e dime se Ligji për shpronësimin është në fuqi dhe në bazë të nenit 4 të këtij Ligji duhet të formohet organi e në këtë rast organ është Kryetari i Komunës kurse në bazë të nenit 21 dhe 22 të këtij Ligji, komisioni për shpronësim është Ministria. 
Naser Sopjani, Kuvendi në bazë të dispozitave ligjore në fuqi nuk është kopetent për ndrrimin e palujtëshmerisë dhe nëse Kryesuesi insiston të aprovohet ky Vendim, atëher është keqëpërdorim dhe mashtrim i Kuvendit.

Nebih Zeqiri, përfaqësues i zyrës së Kryetarit ( sektori pronsoro juridik) tha se gjatë ndërtimit të rrugës për Kraishtë me marrëveshtje është bë që të drejtohet një kthes e rrugës ku është dashtë ti mirret prona Hafir Ollurit dhe me që atëher nuk janë zhvilluar procedurat e ekspropriimit, konsideroj se Komuna ka të drejtë dhe duhet të ja kompenzoj pronën që e ka marrë. 

Muhamet Shabani, edhe në KPF është diskutuar kjo qështje dhe kemi konstatuar që kjo qështje mos të shkoj në Kuvend dhe pyes pse ka ardhur në Kuvend. 

Lulzim Rrustemi, zyra pronsoro juridike e ka hartuar këtë propozim Vendim por nëse Kuvendi nuk është i gatshëm me aprovu atëher propozoj që propozimi i Vendimit ti kthehet Shërbimit Pronsoro Juridik në mënyrë që në bazë të procedurave të gjenë zgjidhje për këtë Vendim. 
Ky propozim u përkrah nga Kuvendi. 

IV

Shqyrtimi i propozim Vendimit për ndrrimin e ngastrave të pronarit Idriz  Haxhijaj nga Babushi i Muhaxherëve me pronën shoqërore rrugë e pa kategorizuar.

Me të dhënat nga propozimi i Vendimit të pranishmit i njoftoi Kryesuesi i Kuvendit Lulzim Rrustemi. 
Pastaj hapi shqyrtimin. 

Naser Sopjani, edhe kjo pike është sikur pika e 3-të me që Ligji për shpronësim është i kjartë dhe Kuvendi nuk mund ta aprovoj këtë Vendim. 

Sylejmon Reçica,përveq kërkesës për ndrrim të paluajtëshmerisë na kemi edhe në kërkesë tjetër me 26 nënshkrime të qytetarëve të Babushit të cilët e kundërshtojnë ndrrimin e këtyre rrugëve. 

Fitim Selimi, unë mendoj se pa hyrë në procedurat e shpronësimit nuk është mire që të kaloj kjo pike, andaj unë propozoj që të mbetet ashtu si ka qenë rruga. 
Alban Asllani, edhe na si grup parlamentar i AKR-së e përkrahim shumicën e qyrtetarëve të Babushit që rruga të mbetet ashtu si ka qenë më pare dhe mos të bëhet kurrfar ndrrimi. 

Lulzim Rrustemi, Kryesues, sipas diskutimeve të anëtarëve të Kuvendit po shifet se shumica janë që rruga të mbetet si që ka qenë më pare dhe mos të aprovohet Vendimi për ndrrim, andaj konsideroj se ky Vendim duhet të refuzohet. 
Pastaj pyeti anëtarët e Kuvendit se kush është që rruga të mbetet si që ka qenë dhe të aprovohet kërkesa e qytetarëve të Babushit dhe pas votimit konstatoi se Kuvendi me shumicën e votave 1 apstenim 

Refuzoi

Vendimit për ndrrimin e ngastrave të pronarit Idriz  Haxhijaj nga Babushi i Muhaxherëve me pronën shoqërore rrugë e pa kategorizuar.

Shtesë: Propozimi i Vendimit. 
V
Shqyrtimi i propozim Vendimit për dhënjen në shfrytëzim të tokës pasuri shoqërore e KK-së Lipjan në ZK. Gadime e Ulët për nxjerrje të gurit dhe përpunimit të tij dhe

Lidhur me këtë pike Kryesuesi i Kuvendit Lulzim Rrustemi njoftoi anëtarët e Kuvendit lidhur me takimin që kanë pasur Kryetari, Kryesuesi dhe shefet e grupeve parlamentare me qytetarët e Gadimës të cilët e kundërshtojnë hapjen e gurëthyesit të pestë me arsyetim se shkaktohet pluhur dhe bëhet dëmtimi i rrugës e tjera. Na si Kuvend mund të japim pronën në shfrytëzim kurse procedura tjera zbatohen nga Ministria. Në vazhdim tha se qytetarët kanë të drejtë ta kundërshtojnë këtë. 
Sefer Tasholli, mua po më vjen keq që tani flas si nënshkrues i peticionit dhe si shef i grupit parlamentar e gjithashtu edhe si qytetar I Gadimes. Pastaj tha se Kryetari i Komunës pa e pytur fare qytetarin e Gadimes i ka dhënë 5 hektarë tokë për hapjen e fermës së dhive një qytetari të Gostivarit. Në vazhdim tha se në Gadime janë 4 gurëthyes ku ka edhe prej Podujeve e nuk na duhet edhe i pesti. Na si delegate kot po vimë këtu me që Vendimet po mirren me majorizim. 

Pastaj tha se Kryetari ka formuar një komision me 31. 03. 2011 dhe ky komision ka vendosur në favor të Kryetarit dhe raporti i komisionit për faktet që ka dhënë nuk qëndrojnë. Ju lus edhe njëher që ky Vendim mos të aprovohet me që qytetarët e Gadimes e kanë kundërshtuar dhe na nuk kemi kurrfar fitimi nga ky gurëthyes, përfitim ka vetëm ai i cili ka inicuar këtë. 
Rizah Qeriqi, po më vjen keq që vetëm Sefa po reagon dhe unë e di se Gadimja ka 
4 -5 përfaqësues dhe nëse ata pajtohen atëher edhe na do ta përkrahim këtë Vendim. 

Alban Asllani, kjo pike ka qenë edhe më heret në Kuvend por është kthyer pas peticionit të Gadimes. Pastaj tha se Gadimja është i vetmi vend turistik dhe propozoj që këtij gurëthyesi mos ti ipet leja e bile bile kërkoj që të bëhet edhe reduktimi i gurëthyesve ekzistues. 
Lulzim Rrustemi, Kryesues pas nënshkrimit të peticionit kemi edhe tri kërkesa për hapjen e gurthyesve e që janë nënshkrues edhe të peticionit dhe nuk e kanë kundërshtuar kurthyesit pork undërshtojnë individin që ka parashtruar kërkesën. 

Heset Sahiti, ky Vendim është dashtë të arsyetohet me sllajde dhe Komuna ka ekspert të cilët kan mund ta arsyetojnë këtë. Unë parimisht nuk mund të votoj për këtë Vendim. 

Sylejmon Reçica, na kemi qenë në debat me qytetarët në Gadime dhe të gjithë ata qytetarët që kanë qenë present në debat e kanë kundërshtuar këtë Vendim dhe AAK-ja është kundër këtij Vendimi dhe pro qytetarëve të Gadimel. 
Mevlide Shamolli, unë isha në takim të qytetarëve dhe opinioni i tyre ishte kundër dhe na si grup parlamentar do të jemi së bashku me delegatët e Gadimes dhe kah të shkojnë ata edhe na jemi aty. 

Blerim Limani, edhe unë e kundërshtoj hapjen e këtij gurëthyesi. 

Ilir Tasholli, është e vërtetë që prej fillimit të kësaj qështje është organizu takime me qytetar si formë më demokratike dhe unë tër kohen jam në atë lokalitet dhe na si strukture asnjëher nuk kemi arrit ti organizojm si duhet qytetarët. Unë jam kundër aprovimit të këtij Vendimi. 

Fitim Selimi, unë jam përkrahës i dinamikave zhvillimore dhe shtimin e të hyrave të komunës por jam idhëtar i klimes së qytetarëve dhe duhet ti kuptojmë edhe qytetarët se aty është një klim e keqe edhe për shkak të gurthyesve edhe për shkak të ndërtimit të shkollës e tjera.  Andaj unë propozoj që ky Vendim mos të vehet në votim por të tërhiqet në mënyrë që të bisedohet me parashtruesin e kërkesës për tërheqjen e kërkesës. 

Blerim Gashi, na e kemi respektu peticionin dhe kam qenë në debat me qytetarë dhe të gjithë u shprehen kundër. Unë po e ndaj iden që ky Vendim me u shty se shumica e qytetarëve janë kundër. 

Lulzim Rrustemi, Kryesues, unë jam i bindur se qytetarët nuk kanë të drejtë dhe po e shof se shumica e anëtarëve të Kuvendit janë kundër këtij Vendimi po pamvarsisht kësaj vej në votim propozimin e Vendimit. Pas votimit konstatoi se Kuvendi me shumicën e votave 
Refuzoi
Vendimit për dhënjen në shfrytëzim të tokës pasuri shoqërore e KK-së Lipjan në ZK. Gadime e Ulët për nxjerrje të gurit dhe përpunimit të tij dhe

Shtesë: Vendimi
VI

Caktimi i anëtarëve në Komitetin Konsultativ për Shërbime Publike.

Lidhur me këtë pikë Kryesuesi i Kuvendit z. Lulzim Rrustemi i dha fjalën Bahtir Bahtirit Kryesues i panelit i cili në vazhdim tha se në bazë të ligjit Kuvendi ka shpallur konkurs për formimin e Komitetit Konsulltativ për Shërbime Publike e gjithashtu ka formuar edhe panelin për intervistimin e kandidatëve për anëtarë të këtij Komiteti. 
Pas përfundimit të konkursit paneli ka intervistuar kandidatët të cilët janë paraqitur në konkurs që gjithësejt kanë konkuruar 8 kandidat prej tyre janë intervistuar 7 me që një kandidat nuk është paraqitur për intervistim. 

Pastaj njoftoi me listen e vlersimeve individuale të kandidatëve si dhe pikët e marrura nga paneli e cila listë është pjesë përbërse e procesverbalit. 
Sipas pikëve të fituara paneli i propozon Kuvendit që për anëtarë të këtij Komiteti të caktohen: 

1. Faik Retkoceri,

2. Merita Zeqiri, 

3. Hafir Olluri, 

4. Bekim Krasniqi dhe 

5. Lulzim Qerimi. 

Lulzim Rrustemi, dëgjuat Kryesuesin e panelit lidhur me procedurat që janë zbatuar për formimin e Komitetit Konsulltativ për Shërbime Publike. 

Vej në votim propozimin e panelit për caktimin e anëtarëve të Këtij Komiteti. 
Kush është për? 

Pas votimit konstatoi se Kuvendi me shumicën e votave të anëtarëve prezent 16  vota për të tjerat kundër aprovoi propozimin e panelit dhe nxori këtë: 
V E N D I M

PËR THEMELIMIN E KOMITETIT KONSULLTATIV PËR SHËRBIME PUBLIKE

Neni 1

Me këtë Vendim themelohet Komitetit Konsulltativ për Shërbime Publike të KK-së së Lipjanit në këtë përbërje:

1. Faik Retkoceri, anëtar 

2. Merita Zeqiri, anëtar,  

3. Hafir Olluri, anëtar 

4. Bekim Krasniqi, anëtar 

5. Lulzim Qerimi, anëtar 
Neni 2

Kryesuesi i Komitetit dhe Zëvendëskryesuesi i Komitetit zgjedhen nga anëtarët e Komitetit. 
Neni 3
 Komiteti Konsulltativ mund të dorzoj propozime nga fushëveprimtarit e ndryshme në pajtim me Statutin e Komunës si vijon: 

· Dhënien e propozimeve për Rregullore të ndryshme

· Hulumtimet e ndryshme 

· Japin mendime dhe ide rreth iniciativave të marra nga Kryetari i Komunës, Komitetet e përhershme apo Kuvendi i Komunës në fushën përkatëse. 

· Paraqesin pikëpamjet dhe mendimet e qytetarëve te Kryetari i Komunës dhe Kuvendi i Komunës

· Jep propozime për zgjedhjen e problemeve të identifikuara. 

Propozimet nga paragrafi 1 i këtij neni nuk janë obligative për Kuvendin e Komunës por duhet të merren parasysh në zhvillimin e politikave komunale.
Neni 4
Ky Vendim hynë në fuqi 8 ditë pas publikimin në faqen elektronike të Komunës dhe tabelen e shpalljeve të Kuvendit të Komunës.

Neni 5

Kopja e Vendimit i dërgohet anëtarëve të Komitetit Konsulltativ për Shërbime Publike, Drejtoratit për Shërbime Publike,  ndërsa një kopje të ruhet në dosjet e materialit të Kuvendit. 
Pasi qështje tjera nuk pati mbledhja përfundoi në ora 15,30 

 Ekstraktin e Hartoi                                                                                                                                                                                                                                                                                                     

     Sami Murati                                                                                                   Kryesuesi                                                                                         
                                                                                                                        Lulzim Rrustemi 

